
Хьэрфхэр,
дунейм  и  щэхухэр...

«ЩIыналъэр ахъшэ хэлъ-
хьапIэ щIынымкIэ, удэ зы-
хьэх теплъэ иIэу, и про-
мыш ленностым зэрызра-
гъэужь Iэмалхэр къэгъэ-
сэбэпын» фIэщыгъэм тету 
иджыблагъэ Налшык къа-
лэм щекIуэкIащ республи-
кэм и бизнес-жылагъуэм 
хэтхэм я зэхыхьэ зыбжанэ.

АХЭР къызэрагъэпэщащ 
КъБР-м Промышленнос-
тым кIэ, энергетикэмрэ са-
тум кIэ и министерствэмрэ 
Урысей Федерацэм и тех но-
парк хэмрэ экономикэм хэха 
и щIыпIэхэмрэ (ОЭЗ) я зэ-
гухьэныгъэм хэт кIэлъып-
лъакIуэ гупым и унафэщI 
Шпиленкэ Андрей зи пашэ 
IэщIагъэлIхэмрэ. 

- Гупым хэтхэр дыкъэкIуэн 
ипэ, Къэбэрдей-Балъкъэрым 
и Правительствэм лэжьы-
гъэш хуэ дедгъэкIуэкIащ. Хэ-
гъэгум и предприятэхэм 
ящыщу 50-м щIигъум я 
зэфIэкIыр зыхуэдэм дыхэп-

ПщIэ зыхуэтщI ныбжьэгъухэ!
Фи махуэмкIэ сынывохъуэхъу!
ХьэрычэтыщIэ Iуэхум зегъэужьыныр нэхъыщхьэу къыт-

пэщылъхэм ящыщ зыщ. Фэ куэдкIэ фэлъытащ экономикэр 
къэгъэщIэрэщIэжынри, абы и зыужьыныгъэри, мыхьэнэшхуэ 
зиIэ социальнэ къалэнхэр зэфIэгъэкIынри, республикэм и 
цIыхухэм я зэIузэпэщ псэукIэри.

Иужьрей илъэсхэм къэралми щIыналъэхэми куэд щалэжь 
хьэрычэтыщIэ Iуэхур гъэкIуэтэным теухуауэ. Гулъытэшхуэ 
хуащI хьэрычэт мащIэмрэ курытымрэ зегъэужьыным. Ар 
сэбэп мэхъу а IэнатIэм псынщIэу зызыхъуэж и щытыкIэм 
 зыд рагъэкIунымкIэ.

Санкцэхэр къыщыттракъузэ зэман гугъум республикэм и 
хьэ рычэтыщIэхэм зыкъагъэлъэгъуащ хэкупсэ нэсхэу, жэуап-
лы ныгъэр зыхэзыщIэ цIыху жэрдэмщIакIуэхэу, ахэр зи уна-
фэщI IуэхущIапIэхэм лэжьыгъэхэр къыщызэтрагъэувыIа-
къым, къыщIагъэкI хьэпшыпхэм хэгъэхъуэнымкIэ, ящIэ Iуэ ху-
тхьэбзэхэр егъэфIэкIуэнымкIэ жыджэру IэнатIэм Iэмалы щIэ-
хэр къыщагъэсэбэп, дзэ Iуэху хэхам хэтхэм зэрахузэфIэкIкIэ 
дэIэпыкъуэгъу яхуохъу, псапэ ящIэ.

ФIыщIэ фхузощI псэ хьэлэлкIэ фи Iуэхум фызэрыпэрытым, 
республикэ гъащIэм жыджэру фызэрыхэтым папщIэ. Хьэры-
чэ тыщIэ Iуэхур егъэфIэкIуэным, абы зэрызиужьыну щIыкIэхэр 
къызэгъэпэщыным теухуауэ едгъэкIуэкI лэжьыгъэм адэкIи 
пытщэнущ.

Си фIэщ мэхъу, дызэщIыгъумэ, гугъуехь псори къызэрызэд-
нэкIыфынур, Къэбэрдей-Балъкъэрым и социально-экономи-
кэ щытыкIэм зэрызедгъэужьыфынур, цIыхухэм я псэукIэр зэ-
редгъэфIэкIуэфынур.

Сынывохъуэхъу узыншагъэ, ехъулIэныгъэ фиIэну, фIым я 
фIыжым фыщымыщIэну!

Къэбэрдей-Балъкъэр Республикэм 
и ЩIыхь тхылъыр Бгъэжьнокъуэ З. М. етыным и IуэхукIэ

Къэбэрдей-Балъкъэр Республикэм и Iэтащхьэм и 
Указ

Къэбэрдей-Балъкъэр Республикэм фIэкIыпIэншэ медицинэ страхованэм зегъэужьы-
ным хэлъхьэныгъэ зэрыхуищIам папщIэ Къэбэрдей-Балъкъэр Республикэм и ЩIыхь 
тхылъыр етын Бгъэжьнокъуэ Зурият Мухьэмэд и пхъум  - Къэбэрдей-Балъкъэр Респуб-
ликэм ФIэкIыпIэншэ медицинэ страхованэмкIэ и щIыналъэ фондым и унафэщIым.

    Къэбэрдей-Балъкъэр Республикэм
   и Iэтащхьэ                                             КIУЭКIУЭ  Казбек
Налшык къалэ
2023 гъэм накъыгъэм и 23-м
№50-УГ

Къэбэрдей-Балъкъэр Республикэм и Парламентым
и депутатхэм ящIэн папщIэ

2023 гъэм накъыгъэм и 30-м Къэбэрдей-Балъкъэр Республикэм и Парламентым и зи 
чэзу зэIущIэ зэхэтынущ.

ЩыщIидзэнур сыхьэти 10-рщ.
КъБР-м и Парламентым и пресс-IуэхущIапIэ.

«Кавказ.РФ»-м и генеральнэ унафэщI 
Юмшанов Андрей лэжьыгъэ IуэхукIэ Нал-
шык къэкIуащ икIи КъБР-м и Iэтащхьэ 
КIуэкIуэ Казбек хуэзащ. Ахэр теп сэ-
лъыхьащ «Iуащхьэмахуэ» зыгъэпсэхупIэм 
нэхъри зиужьын папщIэ, мылъку къыхра-
гъэлъхьа зэрыхъунум. 

МЫ гъэм йолэжь обсерваторэм и Iэ хэлъа-
хэм иджыри щащI лыжэ къэ жы хьы пIэм. 
2024 гъэ пщIондэ кIапсэ гъуэгуу тIу ящIы -
нущ, километри 6,2-рэ и кIыхьагъыу. 

«ЗыгъэпсэхупIэм зи мылъку хэзылъхьэну 
жэрдэм зыщIхэр тегъэгушхуэным теухуауэ 
Iуэху пыухыкIахэр зэфIагъэкI. Урысей Феде-
рацэм Экономикэ зыужьыныгъэмкIэ и ми-
нистерствэм КъэпщытэныгъэмкIэ и сове-
тым тIу къыхихакIэщ, адрейхэм я дэфтэр-
хэм иджыри хоплъэ. ЗыгъэпсэхупIэм псори 
зэгъусэу халъхьэну я мурадщ сом мелард 
23-рэ. Ар къэралым къыхуиутIыпща мылъ-
кум хуэдиз мэхъу. Иджыпсту щIыпIэр ягъэ-
дахэ, къэжыхьыпIэхэм, зыгъэпсэхупIэхэм 
къыхагъахъуэ. Мылъку зиIэм ящыщу нэ-
хъыбэ къыдихьэхыху республикэм и хэхъ-
уэм дежкIэ фейдэщ. ЗыгъэпсэхупIэр 

зэIузэпэщ хъу мэ, щIыналъэм исхэри абы и 
хьэщIэхэри щыгуфIыкIынущ. Абы щызэфIа-
хыну Iуэхутхьэбзэхэм я фIагъми куэдкIэ зи-
хъуэжынущ, республикэ мылъкум налогыу 
къыхэхъуэр нэхъыбэнущ», - жиIащ Юмша-
новым.

КъулыкъущIэхэм зэрыжаIамкIэ, Азау щIы-
пIэм зы архитектурэ теплъэ иIэнущ, паркы-
щIэ ящIынущ, спорт утыкухэмрэ зекIуапIэ-
хэмрэ къэунэхунущ. 

КъищынэмыщIауэ, щIыпIэр уэс IэрыщIкIэ 
ягъэнщIынущ, иджыпсту Iуащхьэмахуэ уэс 
къипхъыпIэ 20 щыIэщ, 2024 гъэ пщIондэ 
абыхэм я бжыгъэр 10-кIэ нэхъыбэ хъунущ. 
ЛыжэкIэ жэпуэгъуэм и кIэм щыщIэдзауэ 
бадзэуэ гъуэ пщIондэ къажыхьыфу щытамэ, 
иджы а пIалъэр куэдкIэ нэхъ кIыхь хъу нущ. 

КIуэкIуэ Казбек Юмшанов Андрей фIыщIэ 
хуищIащ ди зыгъэпсэхупIэм и зыужьыны-
гъэм и нэIэ зэрытетым папщIэ. Ар Къэбэр-
дей-Балъкъэрым исхэм я дежкIи хьэщIэхэм 
я дежкIи нэгузегъэужьыпIэ лъэщ зэрыхъу-
нум шэч къызэрытримыхьэр жиIащ Iэтащ-
хьэм. 

КъБР-м и Iэтащхьэмрэ Правитель-
ствэмрэ я пресс-IуэхущIапIэ.

лъащ. Иджы, бизнес-жыла-
гъуэм хэтхэм дащыIущIэкIэ, 
дэ нэхъ зэхэщIыкIыгъуэу тху-
зэпкърыхынущ икIи къыт-
хуэгъэлъэгъуэнущ щIына-
лъэм и промышленностым 
зиужьынымкIэ нэхъ зыте-
гъэщIапхъэ Iэмалхэр зыхуэ-
дэри абыхэм я къэгъэ сэ-
бэпыкIэ хъунури. ДыхущIэ-
къунущ IуэхугъуэщIэм хьэ-
ры чэтыщIэхэр щыгъуазэ 
хуэтщI къудей мыхъуу, лэ-
жьыгъэм дедгъэхьэхыну, 
тед гъэгушхуэну, - къыхигъэ-
щащ Шпиленкэ Андрей, 
журналистхэм щепсалъэм.

Дерс-зэхыхьэ пэщIэдзэр 
къыщызэIуихым, КъБР-м и 
Правительствэм и Уна фэ-
щIым и япэ къуэдзэ Говоров 
Сергей къызэхуэсахэм гу 
 лъаригъэтащ зытепсэлъыхь 
IэмалыщIэр республикэм и 
промышленностым нэхъри 
зиужьынымкIэ хэкIыпIэфIу 
зэрыщытым. 

- Индустрие-промышлен-
нэ технопаркыр инже нер-

транспорт хуэIухуэ щIэ хэмкIэ 
(инфраструктурэ) зы хуэ-
ныкъуэ щымыIэу зэгъэ пэща 
щIыпIэущ зэрыщытын 
хуейр. Апхуэдэхэращ произ-
водствэщIэ къыщепхьэжьэ 
хъуну къалъытэри, - жиIащ 
Говоровым.

Япэ зэIущIэм къыщып сэ-
лъащ КъБР-м промышлен-
ностымкIэ, энергетикэмрэ 
са тумкIэ и министр Iэ-          
хъуэ бэч Щамил. 

- Республикэм и бизнес-
жы лагъуэм мы махуэхэм 
къы  хузэрагъэпэща дерс-
зэхыхьэхэм экономикэм те-
лажьэ IуэхущIапIэхэм я па-
шэхэм щыгъуазэ зыщы-
хуащIыфынущ «промыш -
лен  нэ кластер» зыфIаща 
дзей зэгухьэхэм хыхьэн пап-
щIэ къагъэсэбэпыпхъэ Iэ-
малхэр зищIысым, сом ме-
ларди 100-м нэблагъэ щIы-
хуэр, зы илъэсым къриу -
быдэу проценти 5,25-рэ 
нэхъыбэ щхьэщамытыкIыу, 
къызэрыраIыхыфыну щIы-
кIэм, лэжьыгъэм папщIэ зы-
хуеинухэр къызэращэхуну 
ахъ шэр, сом мелуани 150-м 
нэблагъэр, зыIэрагъэхьэ-
ным кIэ бгъэдыхьэкIэу  къа - 
 гъэ сэбэпыпхъэхэм, нэ-
гъуэщI хэми, - жиIащ Iэхъуэ-
бэ  чым. 

Индустрие-промышленнэ 
технопаркхэр зэгъэпэ-
щынымкIэ проектхэр ягъэ-
хьэзыр, УФ-м Промышлен-
ностымрэ сатумкIэ и минис-
терствэр я щIэгъэкъуэну, 
къэралым щагъэзащIэ фе-
деральнэ программэхэм 
япкъ иту. 

 
КЪУМАХУЭ  Аслъэн. 

КъБР-м и Парламентым и УнафэщI 
Егоровэ Татьянэ зи чэзу зэIущIэр ды-
гъуасэ иригъэкIуэкIащ. 

ДЕПУТАТХЭМ зэхъуэкIыныгъэхэр халъ-
хьащ «Къэбэрдей-Балъкъэр Республи-
кэм и щIыпIэ хэхакIуэ комиссэхэм ятеу-
хуауэ», КъБР-м и ХэхакIуэ комиссэм и 
IуэхукIэ» КъБР-м и Законхэм. 

ЗэIущIэм япэ еджэгъуэу арэзы щы-
техъуащ Къэбэрдей-Балъкъэр Республи-
кэмрэ КъБР-м ФIэкIыпIэншэ медицинэ 
страхованэмкIэ и щIыналъэ фондымрэ я 
бюджетхэр 2022 гъэм зэрагъэ зэщIам  
теухуа законопроектхэм.

КъБР-м ФIэкIыпIэншэ медицинэ стра-
хованэмкIэ и щIыналъэ фондым и 
унафэщI Бгъэжьнокъуэ Зурият теп сэ-
лъыхьащ «КъБР-м ФIэкIыпIэншэ 
 медицинэ страхованэмкIэ и щIыналъэ 
фондым и бюджетыр 2023 гъэм, 2024 - 
2025 гъэхэм ятещIыхьауэ» КъБР-м и за-
коным зэхъуэкIыныгъэхэр хэлъхьэным и 
IуэхукIэ» КъБР-м и законым и проектым. 
Дэфтэрым IуэхущIапIэм и хэхъуэр зы-
хуэдэну къагъэлъэгъуам зэхъуэкIыны-
гъэхэр халъхьэ, налогым щымыщ и хэ-
хъуэхэмрэ ипэ илъэсхэм Iуэхугъуэ хэ-
хахэм хуэгъэзауэ къамыгъэсэбэпа 
ахъшэр иджырей бюджетым хэлъхьэ жы-
нымрэ къэлъытауэ.

- Фондым 2023 гъэм къигъэсэбэпыну 
зыхуеинум хэтлъхьэ зэхъуэкIыныгъэхэр 
къыхэкIащ 2022 гъэм субвенцэу къэна 
сом мелуани 176,9-р фIэкIыпIэншэ меди-
цинэ страхованэм и щIыналъэ програм-
мэр зэрыдгъэзэщIэнум, налогым щы-
мыщ хэхъуэу сом мелуани 5,2-рэ 2022 
гъэм къыдэхуа субвенцэ ахъшэу сом ме-
луан 48,2-рэ бюджетым зэры хэтлъ -
хьэжым, - къыхигъэщащ Бгъэжьно-               
къуэм.

Депутатхэм зэдэарэзыуэ къащтащ 
«Щэнхабзэм и IуэхукIэ» КъБР-м и За-
коным и Iыхьэ 28-нэм, 36-нэм зэхъуэ кIы-
ныгъэхэр хэлъхьэным теухуауэ» КъБР-м 
и законым и проектыр.

КъБР-м и Парламентым епха Жыла-

гъуэ советым хагъэхьащ Къэбэрдей- 
Балъкъэр къэрал мэкъумэш универси-
тетым и проректор Азычэ Светланэрэ 
Май район сымаджэщым и дохутыр Сав-
ченкэ Натальерэ.

Къэбэрдей-Балъкъэр Республикэм 
щэн хабзэм, узыншагъэр хъумэным, 
егъэ джэныгъэм, социальнэ Iуэхутхьэб-
зэхэм епха и IуэхущIапIэхэм 2022 гъэм 
зэфIагъэкIа Iуэхутхьэбзэхэм я фIагъыр 
къызэрапщытам кърикIуам теухуауэ 
зэIущIэм къыщыпсэлъащ КъБР-м лэ-
жьыгъэмрэ социальнэ дэIэпыкъуны-
гъэмкIэ и министр Асанов Алим. Абы 
зэрыжиIамкIэ, министерствэм и нэIэм 
щIэтщ республикэм Iуэхутхьэбзэ хэр 
къызэрыщызэрагъэпэщым и фIагъыр 
къэпщытэныр. А Iуэхур къызэзы гъэ пэщ 
Жылагъуэ советым къызэщIеубыдэ 
жылагъуэ зэгухьэныгъэу, фейдэм 
пымылъ IэнатIэу, псапащIэ фонду 20-м 
щIигъум я лIыкIуэхэр. Апхуэдэу 2022 
гъэм я лэжьыгъэм и фIагъыр къыща-
пщытащ узыншагъэр хъумэнымкIэ Iэна-
тIэхэм я процент 32-м, щэнхабзэм и 
IуэхущIапIэу - процент 24-м, егъэджэны-
гъэм епхауэ - процент 35-м.

- 2022 гъэм зи лэжьыгъэр фIыуэ къы-
зэ зыгъэпэщу къалъытахэм ящыщщ 
(балл нэхъыбэ зыхуагъэувахэр) узынша-
гъэр хъумэным и IуэхущIапIэу 13, щэнха-
бзэм и IэнатIэу 6, районхэм я егъэджэны-
гъэ IэнатIэу 34-рэ, - жиIащ къэпсэлъам. 
- Балл мащIэ дыдэ къэзыхьахэри щы-
Iэщ. Апхуэдэу узыншагъэр хъумэным и 
IэнатIэу зы, щэнхабзэм елэжьу 2, егъэ-
джэныгъэм епхауэ 7 къэдгъэлъэгъуащ. 
ЩыщIэныгъэ зиIэхэм я Iуэхур зэрагъэ-
зэкIуэжыну Iэмалхэр хуатхащ. Къэбгъэ-
лъагъуэмэ, республикэм и IуэхущIа-
пIэхэм я лэжьыгъэр 2022 гъэм къызэры-
зэрагъэпэщар нэхъыфIу къэтлъытащ 
2021 гъэм ебгъапщэмэ. 2023 гъэм Iуэху-
щIапIэу 203-м я Iуэхутхьэбзэхэр къызэ-
рызэрагъэпэщыр къэтпщытэну ди му-
радщ. 

БАГЪЭТЫР  Луизэ.

«ГъуэгуфI шынагъуэншэхэр» пэхуэщIэм хиубыдэу мы зэ-
маным лэжьыгъэшхуэхэр иращIылIэ Шэрэдж псым телъ 
лъэмыжым. Ар и лъабжьэм къыщыщIэдзауэ къагъэ щIэ-
рэщIэж, къэухьхэри, лъэмыжыр зыIыгъ лъащIэхэри, лъэс 
зекIуапIэхэри хиубыдэу.

КУЭД зэрыщыгъуазэщи, лъэмыжыр зытелъ къэрал  гъуэгу 
нэхъыщхьэм зы махуэм къриубыдэу хьэлъэзешэ маши нэрэ 
транспорт зэмылIэужьыгъуэу мин бжыгъэхэр щызэблокI. 
Аращ Къэбэрдей-Балъкъэрым и лъэмыж нэхъ инхэм хабжэр 
зыхуей хуэзэу зэрагъэпэщыжын хуей щIэхъуар. Дагъыстэным 
къыщыщIэдзауэ Осетие Ищхъэрэ - АланиемкIэ иухыжу, гъу-
нэгъу щIыналъэхэм дапызыщIэри а гъуэгурщ.

Лэжьыгъэхэр псынщIэу йокIуэкI. Транспортыр а щIыпIэм 
щызэтримыхьэн папщIэ псым пIалъэкIэ тралъхьа лъэмыжыр 
сэбэпышхуэ мэхъу. 

Апхуэдэ лэжьыгъэхэм иджыпсту щыпащэ Прохладнэ - Iуащ-
хьэмахуэ гъуэгум хуэзэу Бахъсэн псым телъ лъэмыжми. Мы 
гъуэгум зэпещIэ Бахъсэнрэ Дыгулыбгъуейрэ, Бахъсэнрэ Нал-
шыкрэ. Иджыпсту ухуакIуэхэм зэрахъуэкI сэкъат зыгъуэта 
 гъуэгу зэпыхьэпIэхэр, сыту жыпIэмэ, абы куэдкIэ елъытащ 
лъэ мыжыр зэрызекIуэну пIалъэмрэ и шынагъуэншагъэмрэ.

Мы зэманым ирихьэлIэу лъэмыжым бетонхэр тралъхьащ, 
лъэс зекIуапIэмрэ гъуэгумрэ зэпэщIэзых къэухьхэр ягъэуври, 
асфальт тралъхьэжащ, лъэмыж зэпрыкIыпIэхэр къагъэнэ-
хуащ. Абыхэм къакIэлъыкIуэу гъуэгум асфальтыр тIуащIэу 
тралъхьэнурэ и бгъуитIым иджырей къэухьхэр ягъэувынущ, 
гъуэгу дамыгъэхэр тращIэнущ.

Лэжьыгъэ псори мы гъэмахуэм къриубыдэу зэфIагъэкIы-
нущ.

ЛЪОСТЭН  Музэ.

          Хэхъуэнущ
зыгъэпсэхупIэ лъэхъэнэм

ЗытегъэщIапхъэ Iэмалхэр

Урысейм и хьэрычэтыщIэхэм я махуэмкIэ 
КъБР-м и Iэтащхьэр зэрехъуэхъур

Лъэмыжхэм я щытыкIэм 
хуэбэлэрыгъыркъым

ЗэхъуэкIыныгъэхэр халъхьэ

«Узыншагъэр хъумэн» 
лъэпкъ проектымкIэ ди рес-
публикэм къыIэрыхьащ 
«Гранта» автомобилу 19. 
Ахэр иратынущ республи-
кэм и райони 7-м хыхьэ 
къуа жэхэм щыIэ медицинэ 
IуэхущIапIэхэм.

МАШИНЭХЭР къагъэсэбэ-
пы нущ пIалъэ къыхэмыкIыу 
дэIэпыкъуныгъэ хуэныкъуэ 
сы маджэхэм я унэм участко-
вэ дохутырхэр щыкIуэкIэ. Ап-
хуэдэуи а автомобилхэмкIэ 
республикэм и къуажэ пхы-
дзахэм щыпсэухэу зи узынша-
гъэм нэхъ куууэ кIэлъыгъэп-
лъыпхъэхэр район сыма-
джэщхэм ирагъэшэнущ. 

Прохладнэ районым и ме-
дицинэ IуэхущIапIэхэм ираты-
нущ автомобили 3, Дзэлы-
къуэ, Тэрч районхэм - авто-

транспорту 4, Аруан, Бахъсэн 
районхэм - щырыщ, Шэджэм, 
Шэрэдж куейхэм - машинэ 
зырыз.

«Узыншагъэ» лъэпкъ про-
ектым и фIыгъэкIэ республи-
кэм и районхэм щыIэ меди-
цинэ IуэхущIапIэхэр авто-
транспортхэмкIэ хъарзынэу 

къызэгъэпэща мэхъу. Ап хуэ-
дэу 2020 гъэ лъандэрэ щIы-
налъэм и медицинэ IэнатIэ-
хэм щхьэкIэ къаIэрыхьащ ав-
томобиль 60, 2025 гъэ пщIон-
дэ иджыри машинэ 34-рэ 
къа щэхуну я мурадщ.

ЩХЬЭЩЭМЫЩI  Изэ.

ТранспорткIэ къызэрагъэпэщ
2023 гъэм и етIуанэ илъэс ныкъуэм щIэджы-

кIакIуэхэм яIэ рыхьэну газетхэмрэ журналхэмрэ 
Iэ щы щIадз зэманыр йокIуэкI.«Адыгэ псалъэ» 
га зе тыр зыIэ рыхьэну  хуей хэм хъыбар фыдогъа-
щIэ - ар къевгъэхьын папщIэ Iэ щыщIэвдз 
 хъу нущ Урысей  пощ тым и дэтхэнэ IуэхущIапIэ-
ми.

Мази 6-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 819-рэ кIэ-

пIейкIэ 90-рэ;
фэ езым пощтым къыщыфщтэжынумэ - сом 

745-рэ кIэ пIейкIи 2-рэ.
Ди индексыр П5894

ПщIэ  зыхуэтщI  ди
щIэджыкIакIуэхэ!

ЗэIущIэхэр



Дунейм
щыхъыбархэр

КъБР-м и цIыхубэ артист, 
режиссёр цIэрыIуэ Шэ-
рыIужь Анатолэ къызэ-
ралъ хурэ накъыгъэм и 15-м           
илъэс 90 ирикъуащ 

АРУАН районым хыхьэ 
Псыгуэнсу къуажэм къы-
щалъ хуащ Анатолэ. 1953 
гъэм ар щIэтIысхьащ Моск-
ва дэт ГИТИС-м и актер фа-
культетым, адыгэ студием 
хэту. 1958 гъэм еджапIэр къ-
иухыу Налшык къигъэзэжа 
нэужь, ЩоджэнцIыкIу Алий 
и цIэр зезыхьэ Къэбэрдей 
къэрал драмэ театрым лэ-
жьэн щы щIидзащ. А Iэна-
тIэм пылъ хьэншэу пэрытащ 
1961 гъэ пщIондэ, ГИТИС-м 
и режиссер факультетым 
щIэтIыс хьэ  жыхукIэ. Еджа-
пIэр ехъу лIэныгъэкIэ къы-
щиухым, Барнаул лэжьа-
кIуэ ягъэ кIуащ.  КъБАССР-м 
Щэн хабзэмкIэ и министер-
ствэм и унафэкIэ, Анатолэ 
Налшык къашэжат. Ар лэ-
жьащ Му зыкэ  театрым и ре-
жиссеру, режиссер нэхъыщ-
хьэу, художественнэ уна  фэ-
щIу.

Шэ ры  Iужьыр зи IэщIа-
гъэм хуэIэижь режиссерт. 
Абы фIыуэ къехъулIэрт ди 
тха  кIуэхэм я пьесэхэм къы т-
ращIыкI спектаклхэри ду-
нейпсо клас сикэри. Анатолэ 
 игъэува оперэхэмрэ опере-
ттэхэмрэ цIыхухэм ягу къи-
нэжащ. Апхуэдэхэщ, Верди 
Джузеппе  и «Травиата», 
«Риголетто», Леонковало Ру-
джеро и «Паяцы», Бизе 
Жорж и «Кармен»,  Къардэн 
Хьэсэнрэ Балэ Мухьэдинрэ 
зэдатха «Мадинэ» оперэхэр, 
Листов Константин и «Се-
вастопольский вальс», Мо-
дунью Доменико и «Черный 
дракон», Эшпай Андрей и 
«Звезда экрана», Легар 
Франц и «Цыганская лю-
бовь», Портнов Георгий и 
«Улыбнись, Света», Балэ 
Мухьэдин и «Шэмхьун и 
фызышэ», Кальман Имре и 
«Сильва», Фельцман Оскар 
и «Пусть играет гитара», 
Штраус Иоганн и «Цыган-
ский барон», Александров 
Борис и «Свадьба в Мали-
новке», Молэ Владимир и 
«КъагъэпцIа псэлъы- 
х ъухэр», Легар Франц и «Ве-
селая вдова», Жырыкъ Заур 
и «Гум и щэхухэр», Портнов 
Георгий и «Третья весна» 
опереттэхэр, нэгъуэщIхэри. 

Артист, режиссер Iэзэ 
ШэрыIужь Анатолэ пасэу 
 ду нейм ехыжащ, ауэ 
цIыхухэм фIыкIэ ягу къы-
щIи  нэн лъэужь дахэ гъа-
щIэм къыщинащ.

ШэрыIужь Анатолэ дэ-
лажьэу, къэзыцIыхуу щыта-
хэр, и Iыхьлыхэр я гукъэ-
кIыжхэмкIэ къыддогуашэ: 

ШэрыIужь Аслъэн: - Си 
адэ-анэр зэрысщIэжым 
 хуэ   дэу, си адэ къуэш Толи 
фIыуэ сощIэж. Сыкъэзылъ-
хуахэм зымащIэкIи пэзмы-
дзыхыу ар фIыуэ слъагъуу 
щытащ. ДыщыцIыкIум Толэ 
ГИТИС-м щеджэрт. Езым 
щхьэ гъуси быни иджыри 
иIэтэкъыми, и быным хуэ-
дэу фIыуэ дыкъилъагъурт, 
гулъытэшхуэ къытхуищIырт. 
Ди унагъуэм и мызакъуэу, 
лъэпкъым ди гуфIэгъуэш-
хуэт Толэ Москва къыщи-
кIы жыр. Апхуэдэхэм деж 
 нэхъыжьхэри нэхъыщIэхэри 
лъа гъунлъагъу къытхуэ-
кIуэрт. КъыщыкIуэжкIэ щы-
гъын щIэщыгъуэхэр къыт-
хуихьурэ дигъэгушхуэу зэ-
ры щытар нобэми IэфIу дигу 
къинэжащ. Толэ езым уна-
гъуэ щигъуэтар нэхъ гу-
вауэщ. Ауэ, бын къыщIэ-        
хъуа иужькIи, къытхуиIэ 
 лъа гъуныгъэмрэ гулъытэм-

Мечиев Кязим и  цIэр зезыхьэ 
НыбжьыщIэхэм я республикэ 
биб лиотекэм накъыгъэм и 23-м 
щагъэлъэгъуащ урыс къэрал жы-
лагъуэ лэжьакIуэ, юридическэ 
щIэ  ныгъэхэмкIэ доктор, профес-
сор, УФ-м щIыхь зиIэ и юрист, 
сце  нарист, тхакIуэ, киноактёр, 
пуб   лицист, художественнэ тхылъ-
хэр зи Iэдакъэ къыщIэкIа Соло-
вьёв Иван и «Красные линии» 
тхылъыр. А повестыр теухуащ 
 Ук раинэм щекIуэкI дзэ Iуэху хэ-
хам. 

 КъыжыIапхъэщ, Донбассыр 
щхьэ хуит къэщIы жы ным теухуауэ 
урысей зауэлIхэр зыхэт дзэ Iуэху хэ-
хам хэтхэм зэрахьэ лIыгъэмрэ 
хахуа гъэмрэ къэзыгъэлъагъуэ япэ 
художественнэ тхыгъэу ар зэ ры щы-
тыр. Нэгъабэ а тхы лъыр хуагуэшащ 
уIэгъэ хьэлъэ  хъуауэ Донецк и сы-
маджэщым  щIэлъ хэм. Къы кIэ лъы-
кIуэу тхы лъыр щагъэлъэгъуащ Ка-
лининград, Тула, Псков, Якутск, 
Владикавказ, Улан-Удэ, Мурманск, 
Моск ва, Владимир, Владивосток, 
Пет ропавловск-Камчатск къалэ-
хэм. Иджы чэзур Налшык къылъы-
сащ.

Нэгъабэ ягъэлъэгъуащ «Пункт 
пропуска. Офицерская история» 
фильмыр - Кърымыр Урысей Фе-
дерацэм къызэрыгухьэжрэ илъэ-
сибл зэрырикъум теухуар. Абы и 
сценарийр зытхар Соловьёв 
Иванщ. Ар къыщыпсалъэм жиIащ 
повестыр нэгъабэ гъэмахуэм               
зэритхар, нэгъуэщI тхакIуэхэми   я 
IэдакъэщIэкI къызэрыкIэлъы-                 
кIуэнум шэч къызэрытримыхьэр. 
Абы къыхигъэщащ языныкъуэ ху-
дожественнэ тхыгъэхэм, псалъэм 
Iэ щэм нэхърэ нэхъ къару зэра-                 
Iэр.

Тхылъыр теухуащ Украинэм щыIэ 
ди щIалэхэм махуэ къэс я къулы-
къур зэрырахьэкIым, унагъуэм и 
лъапIэныгъэхэр абы нэхъ куууэ 
зэры щы зыхащIэм, я мурадхэм, 
цIы  хубэр зыгъэгузавэ Iуэхугъуэ-
хэм, - жиIащ Соловьёвым. - ЩIалэ-
гъуалэр дзэ Iуэху хэхам дыхыхьэн 
хуей щIэхъуа щхьэусыгъуэхэм щы-

«Хьэрып бжыгъэ тхыкIэ» щыжытIэкIэ, 
ахэр хьэрыпхэм я деж къызэрикIар къы-
хыдогъэщ, япэ дыдэу къыщагупсысар 
Индиер ара пэтми. Европей къэралхэм 
ахэр япэу къагъэ сэбэпын щы щIадзар X 
лIэщIы гъуэрщ - Италием щыщ матема-
тик Фибоначчи бжы гъэ зэ кIэ щIэтхахэр 
(стол бикхэр) тегъэщIапIэ пщIымэ псом 
 нэхърэ зэрынэхъ тыншыр и тхы гъэхэм 
1202 гъэм къыщыхигъэща нэужьщ. Аб-
дежым щыщIадзэ ри, Къу хьэ пIэ къэрал-
хэм я гъащIэм хьэ рып бжыгъэхэм увы пIэ 
щхьэхуэ щаубыду хуежьащ.

ИНДИЕМ къыщагупсыса бжыгъэхэр 
Хьэ рыпым зэрынэсамрэ къазэрыхуэнам-
рэ куэдкIэ и фIыгъэщ IX лIэщIыгъуэм 
псэуа математик Хорезми аль-Мухьэм-
мэд. IэзагъкIэ абы хуагъадэ курыт лIэщIы-
гъуэм и пэщIэдзэхэм щыIакъым. Лати-
ныбзэм хуагъэкIуа абы и цIэм (Алгорис-
мус) къытехъукIыжащ «алгоритм» пса-
лъэ ри. «Зэкъуэувэхэмрэ зэпэ щIэуэ хэмрэ» 
фIэщыгъэм щIэту абы и Iэдакъэ 
къыщIэкIа тхылъым и «аль-джебр» цIэрщ 
ма тематикэ щIэныгъэхэм я зы Iыхьэ «ал-
гебра»-р къызытехъукIыжар. А тхы лъым 
аль-Хорезми япэ дыдэу къы щигъэлъэ-
гъуащ алгебрэр, гуэдзэн мы хъуу, квадрат 
уравненэхэмрэ уравненэ укъуэдияхэмрэ 
зэращI Iэмалхэм ятеухуа щIэныгъэ 
щхьэхуэу къэлъытэн зэры хуейр.

Хорезми аль-Мухьэммэд и Iэдакъэ щIэ кI  
хэмкIэ Европей университетхэм щра гъэ-
джащ XVI лIэщIыгъуэм нэсыху.

«Дыщэ лIэщIыгъуэм»  хиубыда ислъам 
 математикхэм яхэтакъым астрономием 
димыхьэха: дыгъэр, мазэр, вагъуэхэр зэ-
рызэхущытымрэ абыхэм я зэблэкIыгъуэ-
хэ мрэ теухуа хъуат жэщымрэ махуэмрэ я 
зэ хэгъэкIыныр, нэмэз щIыгъуэхэр, Мэчэм 
кIуэныр, хы, щIылъэ гъуэгуанэхэр зэпы чы-
ныр.

Къэбэрдей-Балъкъэрым мафIэсым пэщIэт-къе-
гъэлакIуэ и IуэхущIапIэм и къудамэхэм къахэхъуащ - 
Тэрч районым и Ново-Хьэмидей къуажэм иджы щыIэщ 
часть №12-р. 

АР къыщызэIуахым ехьэлIа Iуэху гуапэм накъыгъэм   и 
20-м кърихьэлIащ Урысейм и МЧС-м Оперативнэ уп-
равленэмкIэ и департаментым и унафэщIым и къуэдзэ 
Пучков Михаил, Урысейм и МЧС-м и Управленэ нэ-
хъыщхьэу КъБР-м щыIэм и унафэщI Надежин Михаил, 
Тэрч районым и щIыпIэ администрацэм и Iэтащхьэм и 
 къуэдзэ Уэрэзей Альберт, Къэбэрдей-Балъкъэрым ма-
фIэсым пэщIэт-къегъэлакIуэ и IуэхущIапIэм и къулы-         
къущIэхэу IэнатIэм и унафэщI Къардэн Анзор зи пашэ 
гупыр. 

МафIэс-къегъэлакIуэ частым и унэщIэр Новэ-Хьэми-
дей щыухуэныр яхузэфIэкIащ КъБР-м и Правительствэм 
и фIыгъэкIэ. Iэмал имыIэу зыхуэныкъуэт ар, сыту жы-
пIэмэ, мы къуажэри, абы и гъунэгъу жылитхури фIыуэ 
пэжыжьэт районым и ПСЧ-м икIи мафIэс къэхъуауэ 
 хъыбар къаIэрыхьэмэ, щIыпIэм нэсыным дакъикъэ  40-
50 текIуадэрт. ЯгъэункIыфIыну къахуэнэжыр мафIэм          
зэ щIищтам щыщ Iыхьэ мащIэ дыдэрт. 

Иджы апхуэдэ гугъуехьыр къызэранэкIащ: цIыху                 
9000-м щIигъу Курп Ипщэ, Инарыкъуей, Курп Ищхъэ-         
рэ, Новэ-Хьэмидей, Терекскэ, Хьэмидей къуажэхэм 
 щып сэухэр мафIэсхэм щыхъума хъунымкIэ шэсыпIэ 
щыIэ  х ъуащ иджы. Ираджэмэ, мафIэсгъэункIыфIхэр а 
щIыпIэм нэхъ псынщIэу нэсынущ, сабийхэми къуажэдэс 
балигъхэми драгъэкIуэкI профилактикэ лэжьыгъэр                 
щIагъэхуэбжьэнущ. Абы Iэмал къитынущ, къэхъу 
 ма фIэс хэмрэ къызэрымыкIуэ щытыкIэхэмрэ, абы къари-
кIуэ гугъуехьхэр гъэмэщIэныр. 

- МафIэс-къегъэлакIуэ частыщIэр къызэрызэIуахар 
яхуэщхьэпэнущ Тэрч районым щыщ къуажэ куэдым 
дэсхэм - мафIэсым, къэхъукъащIэ къызэрымыкIуэ зэ мы-
лIэужьыгъуэхэм ахэр щыхъумэным и мызакъуэу, абы и 
фIыщIэкIэ цIыху 30-м лэжьапIэ IэнатIэ яIэнущ, ахэр ПСЧ-
12-м щылэжьэнущ смени 4-у гуэшауэ, - къыхигъэщащ 
«Къэбэрдей-Балъкъэрым мафIэсым пэщIэт-къе-
гъэлакIуэ и IэнатIэ» къэрал кIэзонэ IуэхущIапIэм и уна-
фэщI Къардэн Анзор. 

Новэ-Хьэмидейм и Iэтащхьэ Ардавэ Хьэзрэтрэ къед-
бжэкIа къуажэхэм щыщ абы и лэжьэгъухэмрэ жаIащ 
щIызэхуэса Iуэхум мыхьэнэшхуэ зэриIэр икIи ар зи 
фIыщIэхэм псалъэ гуапэхэр хужаIащ, къудамэм щы-
лэжьэнухэми ехъуэхъуащ бэIутIэIуншэу я къулыкъум пэ-
рытыну. 

ЛентI плъыжьыр зэпаупщIри, ПСЧ-12-р къызэIуахащ, 
Iуэхум кърихьэлIа хьэщIэхэм депомрэ лэжьапIэ пэшхэм-
рэ зыщаплъыхьащ, мафIэс техникэмрэ лэжьакIуэхэм я 
къалэныр ехьэкIыным ар зэрыхуэщIамрэ зыщагъэгъуэ-
защ. 

Къызэхуэсахэм я гукъыдэжыр къиIэтащ «Нальчанка» 
къэ факIуэ цIыхубэ ансамблым (унафэщIыр Филинэ Ма-
ринэщ).

УЭРДОКЪУЭ  Женя. 

Апхуэдэхэр
нэхъыбатэмэ…

рэ зымащIэкIи кIэригъэ хуа-
къым. 

И теплъэкIэ Толэ лъа-
гъугъуафIэт, щIалэшхуэт, 
зэкIужт, и хьэл-щэн, и дуней 
тетыкIэкIэ цIыху пэжт, псэ 
къабзэт, губзыгъэт. ФIы и 
лъэныкъуэкIэ абы куэд 
 ху жы пIэфынущ. И концерт-
хэм сыщишэхэм деж абы и 
утыку итыкIэм, и псэлъэкIэ 
екIум сигъэгушхуэрт. Жы-
пIэ нуракъэ, лъэныкъуэ куэд-
кIэ  ар сэркIэ щапхъэти, 
ещхь сызэрыхъуным сыху-
щIэкъуу сыкIэлъыплъырт. 

Ди жагъуэ зэрыхъунщи, 
Толэ и ныбжьыр илъэс 63-рэ 
фIэкIа мыхъуу зэуэзэпсэу 
тхэкIыжащ. Бетэмал, нэхъы-
бэрэ тхуэпсэуамэ сыт хъунт! 
Толэ къыбгъэдэкIа гуапа-
гъэмрэ гулъытэмрэ щыхуэт-
щIэжыну зэманым дынэмы-
су дунейм зэрехыжар нобэ-
ми дигу къоуэ. 

Таукеновэ Галинэ: - Анато-
лэ си япэ режиссерт. Музыкэ 
театрым щызгъэзэщIа роль 
нэхъыфIхэр ар щы лэжьа 
илъэс хэм хуэзащ. Зэры-
цIыху щабэм емы лъы тауэ, 
актёрхэм лъэныкъуэ куэдкIэ 
зыдигъэужьыфырт, езым и 
еплъыкIэм тримы къузащэу 
зыхуей образым артистхэр 
дригъэувэфырт. «Похожде-
ния Дон-Жуана» опереттэр 
Красноярск и теат рым нэ-
хърэ нэхъыфIу зыщIыпIи 
щамыгъэувауэ къэ зылъытэ 
къэпщытакIуэ гуп Москва 
зэгуэрым къикIат. Ди лэжьы-
гъэм еплъа нэужь, псалъэ 
гуапэ куэд къытхужаIащ    
икIи Красноярск театрым 
нэхъ рэ нэхъыфIу къыдэхъу-
лIауэ жаIащ. Ар, дауи, Ана-
толэ и фIыгъэт.

Бицу Юрэ: - Спектаклхэр 
здэтшэ къалэхэм ШэрыIужь 
Анатолэ игъэувахэр сыт 
 щыгъуи къыщыхагъэщхьэ-
хукIырт, щытхъу куэд къы пэ-
кIуэу. ЗэрыцIыху  гуапэм 
къы дэкIуэуи, губзыгъэт, гъэ-
сэныгъэ хэлът. И хьэл-щэн-
хэм апхуэдизкIэ узы Iэпа-
шэрти, уемыхъуэп сэн кIэ Iэ-
мал иIэтэкъым. 

ЖьакIэмыхъу КIунэ: - То-
лэ Мысостышхуэ Пщызэбий 
и къуажэгъуу, и классэгъуу 
щы тащ, ГИТИС-м щызэде-
джащ, иужькIэ зэдэлэжьащ. 
ИкъукIэ цIыхуфIт, псэ 
хьэлэлт, и хьэл-щэнкIэ зэтеу-
быдат. 

Дау Марианнэ: - Гупсысэ 
куу къызыпкърыкI цIыхуу, 
режиссер Iэзэу къытхэтащ 
Анатолэ. Зи ужь ихьа Iуэхур 
фIагърэ ехъулIэныгъэкIэ зэ-
фIихырт. И дэтхэнэ спек-
таклми щытхъу къыпэкIуэрт. 
Ар и щыхьэтщ лэжьыгъэм 
IэхъуэгъуэтегъэкIыу бгъэ ды-
хьэу зэрыщымытам. Анато-
лэ псо ми фIыуэ тлъагъурт, 
пщIэ хуэтщIырт. 

Бесчокъуэ Майе: - Си лэ-
жьыгъэм сыхэзышар, си зэ-
фIэкIхэр къызыкъуэсхыным-
кIэ къыздэIэпыкъуар Ана-
толэщ. А зэманым артистхэр 
дымащIэ дыдэти, спектакль 
щырыщым дыхэтыну куэд-
рэ къыщытхуихуэ щыIэт. 
Ауэ, дапхуэдизу дезэшами, 
Анатолэ ды фIэ лIыкIырти, 
спек таклхэр  ди зэранкIэ 
щыд гъэIэпхъуа къэ  хъуа-
къым. НэгъуэщI зыгуэр абы 
и пIэм итамэ, хэт ищIэрэ, лэ-
жьыгъэм апхуэ дэу дыбгъэ-
дэмыхьэнкIи  хъунт. Абы 
хуэдэ цIыху щэ джащэ нэ-
хъыбэу Тхьэм къыдит!

Бейтыгъуэн Iэуес: - Шэ-
рыIужь Анатолэ режиссер 
нэ хъыщхьэу Музыкэ теат-
рым щыщыIа зэманым 
 КъБР-м ЩэнхабзэмкIэ и 
 министерствэм сыщы ла-
жьэр  ти, щIэх-щIэхыурэ ды-
зэхуэзэрт. Къищынэмы щIа-

уэ, дызэгъунэгъут, ди бжэ хэр 
зэ  хуэгъэзауэ.

Толэ теухуа гукъэкIыжхэр 
куэд мэхъу. Абырэ сэрэ 
дызэхуэмызэу, дызэры мы-
лъа гъуу илъэс 20-м къриу-
быдэу махуэ щIагъуэ блэкIа-
къым. Пщыхьэщхьэхэм 
ерыс  къы IэфI зытет Iэнэм 
ды пэрысу лэжьыгъэ IуэхукIэ 
къыдэхъулIахэм дытепсэ-
лъыхьыжу дыщыст. ЗэфIэкI 
имымащIэми, и щхьэ щыт-
хъужу зэи зэхэпхынутэ-
къым. Iэдэбагърэ щэныфIа-
гъыу хэлъым нэхъри игъэб-
жьыфIэрт. АпхуэдизкIэ гу-
шыIэ дахэр и Iэпэгъути, 
мы хьэнэшхуэ имыIэу къэп-
лъытэ зы Iуэхугъуэ гуэрым 
теухуауэ гъэщIэгъуэн гуэр-
хэр куэдрэ къыщыбжиIэ 
щыIэт. КIуэаракъэ, апхуэ-
дизкIэ хьэл-щэн дахэ куэд 
зыдэп лъагъу цIыху «бегъым-
бару» псэуащи, мо уа фэм 
щыблэ вагъуэм хуэдэу нобэр 
къыздэсым си нэгу щIэтщ. 

Режиссер Iэзэм игъэува 
спектаклхэр Музыкэ те-
атрым и лэжьыгъэ нэхъыфI-
хэм ящыщщ. Ахэр цIыхухэм 
ягу къинэжащ. Ди жагъуэ 
зэрыхъунщи, ШэрыIужьыр 
режиссер нэхъыщхьэу щы-
лэ жьа зэманым театрым иIа 
зэфIэкIым хуэдэ нобэ дэп-
лъагъужыркъым. 

И щхьэгъусэ Мирэ цIыху 
губзыгъэщ. ЖыпIэнуракъэ, 
и бжэр хьэщIэхэм сыт щы-
гъуи яхузэIухащ. «И Iэгу и Iэ-
нэу мэпсэу», - зыхужаIэхэм 
хуэдэщ. Я бынхэу Анзоррэ 
Залинэрэ си нэгу щIэту 
 къэ тэджащ. Зэщхьэгъусэхэр 
къэ  гъуэгурыкIуащ зэхущы-
ты кIэ дахэ, пщIэ, нэмыс яку 
дэлъу. 

ШэрыIужь Анатолэ хуэдэ 
цIыхухэр республикэм и 
щIэблэм едгъэцIыхун, абы-
хэм я гъащIэм щапхъэ тред-
гъэхын хуейуэ къызолъытэ. 

Сафаровэ Тамарэ: - Еджа-
пIэ нэхъыщхьэр къэзухри, 
Нал шык и Музыкэ театрым 
къэзгъэзэжат. Режиссер Iэ-
щIагъэм сыхэзышари абы и 
щэхухэр сэзыгъэщIари Шэ-
ры Iужь Анатолэщ. 

Лэжьэн щIэздза къудей-
ми, Анатолэ спектакль зэ-
хуэ мыдэхэр, нэхъыбэу са-
бийхэм яхуэгъэзахэр, дзыхь 
къыс хуищIырт. «Долгожи-
тель» спектаклыр япэу згъэ-
у ващ, ар си дэIэпы къуэгъуу. 
Сыт щыгъуи ди чэнджэщэ-
гъут, лэжьыгъэм дытригъэ-
гушхуэрт, Iуэху гъуэ куэдым 
гу лъитэрт. Ш э рыIу жьым и 
зэфIэкI куэд ирихьэлIащ 
республикэм и  гъуа зджэм, 
щэнхабзэм зегъэужьыным, 
егъэфIэ кIуэ ным. Щхьэх 
жыхуаIэр зы мы щIэ лэжьа-
кIуэшхуэт ар.

Толэ и спектаклхэр, опе-
рэхэр, опереттэхэр цIыхухэм 
ягу дыхьэрт икIи пэшым 
 щIэзу къекIуалIэрт. ЩIыпIэ 
Iэ джэм - Москва, Харьков, 
Псков, Ереван, Новгород, 
Краснодар, Ростов, нэ-
гъуэщI къалэхэми - спек-
такл хэр ехъулIэныгъэ, пщIэ 
къы пэкIуэу щыдгъэлъэ-
гъуащ. 

КъищынэмыщIауэ, Анато-
лэрэ сэрэ зэгъунэгъуу дып-
сэут, зы унэм дыщIэсуи, 
хьэл-щэн дахэ зэрыхэлъым, 
зэрыщэныфIэм фIыуэ сы-
щыгъуазэт. И щхьэгъусэ Ми-
рэ цIыху дыщэщ, я бынитIыр 
гъэсащ. 

Толэ лъэужь дахэ гъащIэм 
къыщинащи, а цIыхур гуа-
пэу ди гум илъынущ. 

ТЕКIУЖЬ  Заретэ.

Дзэ Iуэху хэхам траухуэ

тепсэлъыхькIэ, къызыгурымыIуэхэм 
щаIуатэ щыIэщ ди Хэкум зыри 
къызэрытемыуар, хамэ щIыналъэм 
лъы щагъэжэну зэрыхуэмейр жы-
зыIэхэр. Апхуэдэу хъуами, езыхэр 
къыт теуэныр зыхуэIуа щыIэтэ-
къым… Бийм ялэжьхэм уакIэ-                     
лъып лъ мэ, абы иджыпсту зэра-
хьэхэр фашист Iэужьу зэрыщытым 
гу  лъыботэ. Украинэм щыIэ ди щIа-
лэхэм я къалэн нэхъыщхьэр ма-
мыру псэу цIыхухэр яхъумэнырщ. 
Ди зауэлI куэдым жаIэ хъуащ я 
нэкIур зэрамыгъэпщкIунур, щIэу-
кIытэн, я щхьэ щIрахьэхын Iуэху 
зэрамылэжьыр. Хэкум и хъумакIуэ 
ди лIыхъужьхэм ятеухуа тхыгъэ-
хэмрэ тхылъхэмрэ нэхъыбэу къы-
дагъэкIыну и чэзущ! Дзэ Iуэху хэ -
хам теухуауэ Интернетым щызэб-
грызгъэкI си лэжьыгъэхэр зымы -
дэу къыспэщIэува щыIэми, иджы 
зыми сыкъигъэувыIэфыну-                   
къым. 

Запасым щыIэ офицерхэм па-
пщIэ къызэрагъэпэща, IэщэкIэ зэ-
щIэузэда «Мегапир» лъэпкъ зэ-
гухьэныгъэм и щIыналъэ къудамэм 
и унафэщI Атаев Жашарбэч къы-
щыпсалъэм къыхигъэщащ дзэ 
Iуэху хэхар зи нэгу щIэкIа тхакIуэм 

хуэдэу нэгъуэщIым абы ще кIуэкIым 
и пэжыпIэр цIыхубэм я деж зэрыни-
мыхьэсыфынур. Жашарбэч жиIащ 
дзэ Iуэху хэхар щрагъажьэм рес-
публикэм щыщ щIалэхэр Ук раинэм 
зэрыкIуар, ноби я псэ емыб лэжу 
куэдым абы къулыкъу зэрыща-
щIэр. 

Ветеранхэм я «Боевое брат-
ство» урысейпсо жылагъуэ зэгу-
хьэныгъэм и къудамэм и уна-
фэщI, подполковник Гелястанов 
Барэсбий Соловьёв Иван и лэ-
жьыгъэм папщIэ фIыщIэ  хуищIащ 
икIи зэхуэ сым хэта щIалэгъуалэм 
захуигъэзащ хъыбар нэпцIхэр я 
фIэщ ямыщIыну, Интернетым 
зыщрихьэлIэхэм я  пэ жыпIэр зэха-
гъэкIыну. Абы  щIалэгъуалэм чэн-
джэщ яритащ  Хэкум хуэщхьэпэн 
цIыху  къа зэры хэкIыным хущIэ-
къуну.

КъБР-м и Iэтащхьэм и деж щыIэ 
Советым хэт, «Память в наслед-
ство» жылагъуэ зэгухьэныгъэм и 
уна фэщI, УФ-м и ТхакIуэхэми Жур-
налистхэми я зэгухьэныгъэхэм хэт, 
тхылъ тедзапIэм и унафэщI, тхакIуэ, 
лъахэхутэ цIэрыIуэ Котляровэ Ма-
рие къытеувыIащ зэп лъэкIыжу 
тхыдэм дерс къыхахын зэрыхуейм, 

республикэм исхэр дзэ Iуэху хэхам 
щыIэ щIалэхэм зэ ра дэIэпыкъур, 
ахэр зыхуэныкъуэ хьэп шыпхэр, 
фэилъхьэгъуэхэр, шхыныгъуэхэр 
ягъэхьэзырурэ Донбассым  я хъу-
макIуэхэм зэры хурагъашэм, 
лIыхъуж ьхэм я цIэр гъэ лъэпIэн 
зэрыхуейм, нэгъуэщI-хэми. Котля-
ровэ Марие и гуапэу   Соловьёв Иван 
тыгъэ хуищIащ «Удивительная Ка-
бардино-Балкария» тхылъыр.

ЗэIущIэм хэтхэм Соловьев Иван и 
лэжьыгъэм теухуа упщIэхэмкIэ зы-
хуагъэзащ. Жэуап нэужьым хьэ-
щIэм фIыщIэ яхуищIащ КъБР-м и 
Iэтащхьэ КIуэкIуэ Казбек, КъБР-м 
ЩэнхабзэмкIэ и министерст-                   
вэм, Ме чиев Кязим и цIэр зезы-хьэ 
НыбжьыщIэхэм я библиотекэм я 
лэжьакIуэхэм гуапэу зэрырагъэблэ-
гъамрэ тхылъ гъэлъэгъуэ ныгъэр 
къызэрызэрагъэпэщамрэ папщIэ 
икIи дэтхэнэри къыхуриджащ, зэра-
дэIэпыкъу шхынымрэ хьэпшы-
пымрэ я нэхъыщхьэжыр, къэралым 
и хъумакIуэхэм я псалъэ гуапэ зых-
ра гъэхыныр зэрыарар.

БЖЬЫХЬЭЛI  Розэ. 
Сурэтхэр  Къарей  Элинэ 

трихащ.

МафIэсым
пэщIэт-къегъэлакIуэ

къудамэщIэ

Бжыгъэхэм  я  къежьапIэр
Пащтыхьыгъуэр зыIыгъхэм обсерва-

торэхэр яухуэрт, астрономием ехьэлIа уб-
зыхуныгъэ щхьэхуэхэр зэхагъэувэным 
елэжь щIэныгъэлI нэхъыфIхэр езыхэм я 
деж ирагъэблагъэрт. XI лIэщIыгъуэм и 
кIэхэм Исфахан дэт обсерваторэм и 
 тхьэмадэ хъуа усакIуэ, математик Хайям 
Омар зэхигъэувауэ щытащ япэ дыгъэ 
 махуэгъэпсыр. Ар григориан махуэгъэп-
сым нэхърэ куэдкIэ нэхъ тэмэму къалъы-
тэри, XVI лIэщIыгъуэм щыщIэдзауэ, Евро-
пэр абы техьащ.

Астрономием щIэныгъэлIхэр зэрыди-
хьэхам и фIыгъэкIэ тригонометрием зиу-
жьащ, хым щызекIуэхэм къагъэсэбэп Iэ-
мэпсымэхэр ефIэкIуащ, КъухьэпIэ къэрал-
хэм ефIэкIыу картэхэр зэхагъэувэ хъуащ. 
Аль-Хорезми и тхыгъэхэм яхэтщ ма-
тематикэ географиемкIэ хьэрып къэ-
ралхэм щыяпэ трактат, «ЩIым и теплъэм 
и тхылъ» зыфIищар. ЩIэныгъэлIым абы 
тэмэму къыщихьащ щIым и меридиа- ным 
и зы градусым и кIыгъагъыр зыхуэди-      
зыр.

X - XI лIэщIыгъуэхэм щыIа, щIэнгъуа-
зэхэр зэхэлъхьэным телэжьа, географ, 
астроном, тхыдэтх Абу Рейхан Мухьэм-
мэд къихутащ щIы хъурейм и кIыхьа-
гъыр зэрыхъур. XII лIэщIыгъуэм Африкэ 
Ищхъэрэм щыпсэуа Идриси-аль Му-
хьэммэд Сицилием (а зэманым хытIы-
гур муслъымэнхэм яIыгъащ) и пащтыхь 
Роджер ЕтIуанэм папщIэ итхат «Дуней 
псор зэпичыну щIэхъуэпсым и гъуазэ» 
зыфIища трактат. Абы ихуа картэхэм 
ящыщ зыр дыжьыным къы хэщIыкIа гъу-
щI джафэм тещIыхьат икIи Европэм 
щIэупщIэшхуэ щигъуэтащ. Ар иужькIэ 
къахуэсэбэпыжащ хым тету къэхутэны-
гъэшхуэхэр езыгъэкIуэкIа Колумб 
Христофоррэ Васкэ да Гамэрэ.

ЛЪОСТЭН  Музэ.

«Спартак-Налшык» (Нал-
шык) - «Динамо» (Ставро- 
поль) - 2:1 (0:0). Налшык. 
«Спартак» стадион. Накъы-
гъэм и 23-м. ЦIыхуи 180-рэ 
еплъащ.

 
Судьяхэр: Сидорин (Моск-

ва), Магомедов (Мэхъэчкъа-
лэ), Вакин (Москва). 

«Спартак-Налшык»: Сиу каев, 
Мэкъуауэ (Молэмусэ, 72), Бе-
лоусов, Далиев, Хьэ шыр, То-
пурие, Масленников, Жан-
гуразов (Дэхъу, 78), Торосян 
(ХьэцIыкIу, 62), ХъутIэ, ЛIуп.

«Динамо»: Дьячков, Кочка-
нян (Кенжев, 65), Яньяев, Яр-
цев, Иванов (Иванюк, 90+1), 
Рогочий, Багателие, Беришви-
ли (КIурашын Альб., 46), Гайда-
ров, Исик, Дудаев (Пучков, 86).

Топхэр дагъэкIащ: ЛIупым, 
63 (1:0). Мэкъуауэм - езым и 
гъуэм, 64 (1:1). Масленнико-
вым, 90+2 (2:1). 

Дагъуэ къыхуащIащ:  Мо-
лэ мусэмрэ Гайдаровымрэ (зэ-
IущIэ нэужьым).

МАЗИТI ипэкIэ мы командэ-
хэр Налшык щызэхуэзат. Уры-
сей Федерацэм футболым-      
кIэ и етIуанэ лигэм и Япэ гу-
пым 2022 - 2023 гъэхэм ще-
кIуэкI зэхьэзэхуэм и гуп 
нэ  хъыфIым хэхуэн папщIэ 

КъыкIэрыхуа  «лъыщIэж»
абы мыхьэнэшхуэ лъэны къуи-
тIым я дежкIи иIэт, очко бжы-
гъэкIэ щIагъуэу зэрызэщ хьэ-
щы мыкIым папщIэ. Ди жа-         
гъуэ зэрыхъущи, а зэIущIэр 
«Спартак-Налшыкым» 0:1-уэ 
иригъэхьащ икIи иужькIэ ди 
щIалэхэм зыкъаужьыжакъым. 
Арати, кIэух Iыхьэм «В» гуп-
жьейм къыщыхутащ, нэхъ 
лъа гэ дыдэу абы щагъэува еб-
ланэ увыпIэм щIэбэныну. 

Дауи, налшыкдэсхэм Став-
рополь къикIахэм гужьгъэжь 
хуаIэу къыщIэкIынут гъатхэ-
пэм и кIэухым къащыщIа щIэ щ-
 хъум папщIэ. Арати,  япэ дакъ-
икъэхэм щегъэжьауэ хьэ  щIэ-
хэр егъэлеяуэ хагъэ зыхь хъуащ. 

«Спартак-Налшыкым» и те-
пщэныгъэр апхуэдизу инти, 
«Динамо»-м и футболистхэм 
щхьэкъэIэтыпIэ яIэтэкъым. 
АрщхьэкIэ ди щIалэхэм я 
фейдэ абы къыщыхахар сы-
хьэ тым щIигъукIэ ныкъуэкъуа 
иужькIэщ. 63-нэ дакъикъэм 
налшыкдэсхэм я капитан Хьэ-
шыр Алан Iэзэу топыр ЛIуп Ис-
лъам хуигъэжащ икIи иужьым 

и удын лъэщыр я хьэр хуэ-
рэгъухэм ягъэващ.

1:0-у япэ зэрищар хэгъэрей-
хэм ягъэлъэпIэхукIэ, ставро-
польдэсхэм бжыгъэр зэхуэдэ 
ящIыжащ. Топ къызэрыхуда-
гъэкIам къыхэкIыу джэгупIэ 
губгъуэм и кум къыщыщIа-
дзэри абыхэм псынщIэ ды- 
дэу къызэрагъэпэща ебгъэ-
рыкIуэныгъэм угловой къахуи-
хьащ. Ар щагъэзащIэм КIу- 
рашын Альберт ди гъуэмкIэ 
лъэщу къиутIыпща топым 
 къригъэгъэзэну Мэкъуауэ За-
лым зидзащ. АрщхьэкIэ                   
ху зэфIэкIакъым, нэхъри дэ-
Iэпыкъуа мыхъумэ.

Iуэхур зэрытемыгъэкIуэны-
гъэм хуэкIуэрт. ИкIи хэт ищIэнт 
джэгур зэриухыну щIыкIэр, 
абы хухаха зэманым судьям 
иджыри дакъикъищ къыщIи-
мыгъуатэмэ?! Ахэр щиух 
 ды дэм «Спартак-Налшыкым» 
хьэ  щIэхэм текIуэныгъэр къы-
IэщIитхъащ, Масленников 
Игорь топыр дигъэкIри. Ап хуэ-
дэ щIыкIэкIэ мазитI ипэкIэ 
Къэ бэрдей-Балъкъэрым щы-

Iэу 0:1-уэ къызэрыхагъэщIар 
Ставрополь къикIахэм ира-
гъэпшыныжащ. Ди жагъуэ зэ-
рыхъущи, ар зыри къызэ ры-
мы  кIыж къыкIэрыхуа «лъы-
щIэжщ», иджыпсту мыхьэнэ 
лъэпкъ имыIэжу. Къэт лъы-
тэнщ къэкIуэну зэпеуэхэм лъаб -
жьэфI хуагъэтIылъыным щIа-
дзауэ.

Иджы щыгъуазэ фыхуэт-
щIынщ Урысей Федерацэм 
футболымкIэ и етIуанэ лигэм и 
Япэ гупым 2022 - 2023 гъэхэм 
щекIуэкI зэхьэзэхуэм и кIэух 
Iыхьэм иужьу щызэхэта зэIу-
щIэхэм къарикIуа бжыгъэхэм. 
Мис ахэр: «В» гуп жьейм - 
«Алания-2» (Владикавказ) - 
«Легион» (Мэхъэч къалэ) - 0:2, 
«Дружба» (Мей къуа пэ) - СКА 
(Дон Iус Ростов) - 3:1. 

КъыкIэлъыкIуэ джэгугъуэр 
«Спартак-Налшыкым» накъы-
гъэм и 29-м Дагъыстэным и 
къалащхьэм щригъэкIуэкIы-
нущ. А махуэм ди щIалэхэр 
Мэхъэчкъалэ щыIущIэнущ 
щIыпIэ «Легион»-м.

ХЬЭТАУ  Ислъам. 

Гу зылъытапхъэ: «А» гупжьейм и турнир таблицэм зэхьэ зэ-
хуэм зэрыщIидзэрэ щыIа бжыгъэ псори къыщылъытащ, «В» 
гуп жьейм хэтхэр езыхэр щызэIущIам къарикIуахэращ хагъэ-
хьар. 

 Урысей Федерацэм футболымкIэ и етIуанэ лигэм и Япэ 
гупым 2022 - 2023 гъэхэм зэхьэзэхуэр зэрыщекIуэкIыр. 

КIэух Iыхьэ 

Дж.

29
29
29
29
29
29

16
15
15
15
16
15
16

Къ.

20
18
17
14
12
13

8
7
7
6
4
4
2

З.

6
7
8
6
11
8

5
5
3
5
6
3
5

Т.

62-21
57-21
37-11
49-33
42-25
39-33

20-12
26-15
17-17
25-12
18-23
18-29
15-31

О.

66
61
59
48
47
47

29
26
24
23
18
15
11

ФI.

3
4
4
9
6
8

3
3
5
4
6
8
9

Командэхэр

«А» гупжьейм
1. «Черноморец»
2. «Ротор»
3. «Чайка»
4. «Кубань-Холдинг»
5. «Форте»
6.«Биолог-Новокубанск»

«В» гупжьейм
7. СКА
8. «Спартак-Налшык»
9. «Дружба»
10. «Легион» 
11. «Динамо» Ст.
12. «Мэшыкъуэ-КМВ»
13. «Алания-2» 

Хьэлэмэтщ

156-рэ къыдокI.

Йоуэри, игъуэ хъуати, 
псы бабыщ цIыкIум мурад 
ещI и шырхэр мэзым 
къыщIишу, къуажэбгъум-
кIэ блишу, гуэлым ишэжы-
ну - хуиту псэун щхьэкIэ. 
Гъатхэм гуэлыр къыщиу-
кIэ, ар жыжьэ мауэри, аб-
гъуапIэ хъун къэбгъуэ тын 
щхьэкIэ, вёрстищ хуэдиз-
кIэ гуэлым зыпыIубдзу 
мэз псыпцIэм хэт Iуа-
щхьэжь цIыкIухэм укъэ-
кIуэн хуейт. Гуэлыр уэжа 
нэужьи а вёрстищыр лъэ-
су якIужын хуей мэхъу. 

ЦIыхум, бажэм е къа-
шыргъэм къыщалъагъун 
щIы пцIанэ техьэмэ, ба-
быщ анэм я ужь зыкъре-
гъанэ, и шырхэм яте-
мыплъэкъукIын щхьэкIэ. 
Арати, кIыщым деж, гъуэ-
гум зэпрыкIын хуей щы-
хъум, абы шырхэр япэ 
ирегъэщ. 

Мис абдежым ахэр щIа-
лэ цIыкIухэм къыщалъа-
гъури, я пыIэхэр къадзурэ, 
пыIэ щIагъым щIра-
гъэубыдэу щIадзэ. 

Абыхэм шырэ цIыкIухэр 
къаубыду я ужь итыху, ба-
быщ анэм и жьэр ущIауэ 
къакIэлъижыхьащ, гуза-
вэурэ ящхьэпрылъэт-къа-
щхьэпрылъэтыжу щытащ. 
ЩIалэ цIыкIухэм бабыщ 
анэри, шырхэм ещхьу 
пыIэкIэ къаубыдыну щы-
хуежьэм ирихьэлIэу сэ 
 сабгъэдохьэ. 

- Сыт мы бабыщ шырхэм 
хувигугъэр? - зызгъэткIий-
уэ соупщI щIалэ цIыкIухэм. 

Шынауэ жэуап къыза-
тыж:

- ДутIыпщыжынщ, - 
жаIэри.

- «ДутIыпщыжынщ, ду-

ЩIалэ  цIыкIухэмрэ
бабыщ  шырхэмрэ

тIып щыжынщ!» - сахуо-
губжь. - Сыт къыщIэву-
быдыххар? Дэнэ щыIэ 
иджы абыхэм я анэр?

- Мес, мобдей щысщ! - 
къызэдокIий щIалэ цIыкIу-
хэри, сагъэлъагъу Iуа-
щхьэжь цIыкIур: бабыщ 
анэр пэжу абы тест, гуза-
вэу и жьэр ущIауэ. 

- ПсынщIэу! - сахуолъ 
щIалэ цIыкIухэм. - ФыкIуи 
и шырхэр псори ефтыж! 

Я гуапэ хъуа хуэдэт сэ 
абыхэм яжесIар: бабыщ 
шырхэр яIыгъыу зэрохь 
 IуащхьэмкIэ. 

Бабыщ анэр тIэкIу Iуо-
лъэт, ауэ щIалэ цIыкIухэр 
къызэрытекIыжу и къуэ-
хэмрэ ипхъухэмрэ я деж 
зыкъедзыж, къащыжын и 
мураду. Езым и бзэкIэ 
быным зыгуэр псынщIэу 
яжреIэри, зэнтхъыпкъэм-
кIэ мажэ. Мыдрейхэри 
шыритху хъууэ абы кIэ-
лъожэ. 

Мис апхуэдэу, зэнтхъып-

къэм хэту, къуажэм къы-
пакIухьурэ, гуэлымкIэ 
яунэтIыж. 

СыгуфIэу си пыIэр щхьэ-
рысхри, згъэуфафэщ аби, 
сакIэлъыджащ: 

- Гъуэгу махуэ, шырэ 
цIыкIухэ! - жысIэри. 

ЩIалэ цIыкIухэр къыс-
щы дыхьэшхащ. 

- СлIо фыщIэдыхьэш-
хыр, делэжь цIыкIухэ? - 
яжызоIэ абыхэм. - Тынш 
фи гугъэрэ абыхэм я деж-
кIэ а гуэлым нэсыныр? 
ПсынщIэу, фэри фи пыIэ-
хэр щхьэрыфхи, факIэ-
лъы джэ: «ФIыкIэ!» - жы-
фIи. 

Мис а япэм, бабыщ 
шырхэр къыщаубыдым, 
гъуэгу сабэм иуа пыIэхэр 
яIэтри, щIалэ цIыкIухэр 
зэуэ зэдэгуоуащ:

- ФIыкIэ, шырэ цIыкIухэ! 
- жаIэри. 

ПРИШВИН  Михаил.
ЗэзыдзэкIар

НАЛО  Заурщ. 

Хьэрфхэр, дунейм и щэхухэр...

Жэуапхэр:

1. Баш; 2. Бадзэ; 3. Бажэ; 4. Бабыщ; 5. Балий; 6. Банэжь; 7. Балыджэ; 8. Бащлъыкъ; 9. БажэкIэ; 10. Бащырыбэ.

Псалъэзэблэдзыр  зыгъэхьэзырар  БИЦУ  Жаннэщ.

1. б а
2. б а
3. б а
4. б а
5. б а
6. б а
7. б а
8. б а
9. б а
10. б а

4

6

7 8 9 10

Щхьэлыкъуэ дэт сабий 
сад №2-м щекIуэкIащ ку-
рыт гупым щIэс цIыкIу-
хэм илъэсым зыхурагъэ-
сахэр къыщапщытэжа 
дерс зэIуха гъэщIэгъуэн. 
Ар щIэщыгъуэу ири гъэ-
кIуэ  кIащ цIыкIухэм я гъэ-
сакIуэ Тэтэр Жаннэ.

ДЕРСЫМ сабийхэр гъэ-
сэ   нымрэ щIэуэ къегъэ-
щIэнI амкIэ щыIэ иджырей 
Iэмал гъэщIэ гъуэнхэр  къы-
 щигъэсэбэпащ: джэгукIэр, 
щапхъэ гъэлъэ гъуэныр, уп  -
щIэ-жэ уа пыр, зэпеуэр. 
Бжыгъэ хэм, хьэрфхэм, 
гъэм и зэманхэм, унэ 
псэущ  хьэ хэмрэ мэз псэу-
щхьэхэмрэ, къэкIыгъэхэм 
теу хуауэ цIыкIухэм ящIэ-
хэр теплъэгъуэрэ уп щIэ-     
жэ уапкIэ къа гъэ лъэгъуащ, 
плас тилинымрэ тхылъым- 
пIэ зэмыфэгъу хэмрэ щхьэж 
и жыг къы ха щIы кIащ, уэрэд  
зэды жа Iащ, я анэ хэм ящIы-
гъуу къэ  фащ. Сабийхэм я 
гъэсакIуэр щы  хьэт техъуащ 
ахэр гуп нэхъыжьым бгъэ-
Iэпхъуэну гъэсэныгъэкIи гу-
рыхуа гъ кIи къызэралэ -
жьыр. 

- Гъэмахуэм, дыгъэм, 
псы ежэх нэжэгужэм, бзу 
цIыкIухэм я бзэрабзэ ма-
къым дыпожьэ, - жиIащ 
абы. 

- ЦIыкIухэр нобэ зэры-
гушхуар, Iуэху дахэм зэ-
рыхэтым папщIэ гуфIэ-
гъуэу я нэкIухэм кърихыр 
тлъагъури, дэри ди гукъы-
дэжым зыкъиIэтащ. Нобэ 
абыхэм къыдата гупсэ-
хугъуэр и фIыщIэщ я 
 гъэ сакIуэм, зыхэтщIащ 
гъэсакIуэмрэ гъэсэнхэмрэ   
я зэхуаку хуабагъэ зэры - 
дэ лъыр, - жиIащ сабий 
садым и унафэщI Иуан 
 Агнессэ.

- Сабийхэм ядэлэжьэ-
ным кIэ щыIэ Iэмал нэхъ 
щIэщыгъуэ дыдэхэр къы-
щигъэсэбэпащ нобэ Жан-
нэ и дерсым. ЦIыкIухэр жа-
ну, ягурэ я псэрэ етауэ хэ-
тащ, дэри псэкIэ зыдгъэ-
псэхуащ! - жиIащ гъэ  сакIуэ 
Мэремкъул Иринэ. 

Адэ-анэхэм фIыщIэ хуа-
щIащ сабийхэм егугъу гъэ-
сакIуэхэм. 

НАФIЭДЗ  Ислъам.

ЦIыкIухэ, урыс тхакIуэ 
Пришвин Михаил зэв-
гъэцIыхуну дыхуейщ. Абы 
бзэ дахэкIэ икIи гурыIуэ-
гъуэкIэ тха рассказ куэд 
иIэщ фэ фыдихьэхыну. 
Нобэ абыхэм ящыщ зы ды-
къеджэнщ. 

Пришвин Михаил урыс 
тхакIуэщ. 1873 гъэм щIы-
шылэм и 23-м Орлов губер-
нием, Хрущёвэ къуажэ 
цIыкIум къыщалъхуащ. И 
адэм шы игъэхъурт, ахэр 
шыгъажэхэм хигъэтырт. Удз 
гъэгъахэмрэ жыгхэмрэ 
 игъэкIырт яхуэсакъыу. Абы 
нэмыщIи, щакIуэ Iэзэти, 
мэзым кIуэрейт. Арауэ 
къыщIэкIынущ езы тхакIуэ-
ми щIыуэпсыр фIыуэ щIи-
лъэгъуар. Зэдэлъхузэшып-
хъуитхур цIыкIуу къанэри, 
адэр дунейм ехыжащ пасэу. 
Сабийхэм я анэ Марие ахэр 
зыхуей хуигъэзащ, игъэ-
сащ, щIэныгъэ яритащ. 
ЩыцIыкIум, Пришвиным 
хьэблэ сабийхэр и ныб-
жьэгъути, ахэр зэдэджэгурт 
дунейр тIэу пкIэгъуэ яхури-
мыкъуу. 

Гимназием щыщIэсым 
ныбжьыщIэм нэхъ фIэфIт 
литературэмрэ географи-
емрэ. И сабиигъуэ хъуапса-
пIэт дунейр къызэхи-
плъыхьыну. Илъэс куэд дэ-
кIа нэужь, а зыщIэхъуэпса-

ри къехъулIащ. Ар щыIащ 
Карелием, тенджыз Ху-
жьым, Северная Двинам и 
мэзхэм, Къэзахъсатыным и 
 къумхэм, Кърымым, Завол-
жье. 

Пришвин Германием и 
университетым аграрнэ 
 факультетыр къыщиухауэ 
щытащ. Агроному, къуажэ 
егъэ джакIуэу, репортёру 
лэжьащ. ЩэкIуэн фIэфIт, 
мэзым щыкIуэкIи Iэмал 
имыIэу сурэттехыр къызди-
щтэрт.

ЩIыуэпсым и дахагъэм 
итхьэкъурти, фIэфIт псы Iу-
фэхэм, мэзхэм, удз гъэгъа-
хэр щыкуэд губгъуэхэм зы-
щиплъыхьыну. Псэущхьэ-
хэмрэ бзухэмрэ набдзэгуб-
дзаплъэу якIэлъыплъырт. 
Гуапэу тетхыхьырт Приш-

виныр щIыуэпсым. ИкIи 
псэущхьэхэмрэ къэкIы-
гъэхэмрэ гулъытэ щахуищI 
рассказ кIэщIхэр зыхуэ-
гъэзар сабийхэращ. Гуры-
Iуэгъуэу гъэпсащ апхуэдэ 
и тхыгъэхэр, сабийхэр тын-
шу къоджэ, игъащIэкIи я 
гум ираубыдэ. Рассказхэм 
цIыкIухэр хуагъасэ гуапэу, 
дыкъэзыухъуреихь дунейр 
ягъэлъапIэу, щIыуэпсыр 
зыхащIэу, псэущхьэхэм 
ядэIэпыкъуу щытыну. 

ЩIыуэпсым теухуа и рас-
сказхэм жыгым пыт тхьэм-
пэхэр зэрыхъейр, псынэ-
псыр зэрыIущащэр, жьы 
мащIэр къэкIыгъэхэм зэ-
ре  дэхащIэр щызыхыбо-
щIэ. ЩIэджыкIакIуэ цIыкIу -
хэр я гупсысэ къабзэмкIэ 
ап хуэ дэ дуней дахэм хохьэ. 
Тха кIуэм и лъагъуэм ири-
кIуэ хуэдэщи, псалъэкIэ 
абы къигъэлъэгъуахэм 
къы хохутэ. Пришвин Миха-
ил зэрысабийрэ фIыуэ 
илъагъурт бзу цIыкIухэмрэ 
псэущхьэхэмрэ: ядэджэ-
гурт, якIэлъыплъырт, 
иджырт, къащхьэщыжырт. 
И рассказ цIыкIухэм хы-
болъа гъуэ ныбжьыщIэ-
хэм рэ псэущхьэ цIыкIу-
хэмрэ я зэхущытыкIэр. 

«Илъэс куэдкIэ мэзхэм 
зыщысплъыхьын, мафIэ 
сщIыурэ сыпэрысын хуей 
хъуащ и зэманыр къэсу а 
таурыхъхэр, мэз Iэуэлъа-
уэхэр иджыпсту фэр па-
пщIэ згъэпс си тхылъ 
цIыкIухэм хэзгъэхьэн па-
пщIэ», - итхауэ щытащ 
Пришвин Михаил.

ГЪУЭТ  Синэ.

Псалъэзэблэдз

ЩIыуэпсым
тетхыхьащ

- Япэ тхылъхэр илъэс минитIым щIигъу ипэ къэунэхуащ. 
Ахэр пхъэмрэ шэхумрэ къыхэщIыкIат. 

- Нэхъ пасэрей дыдэхэм ящыщщ Войнич и IэрытхкIэ 
зэджэр, и унэцIэ дыдэр зыми ищIэркъым. Зэрыхуагъэфа-
щэмкIэ, абы къэкIыгъэхэм щытотхыхь, ауэ итыр зыхуэдэмрэ 
и мыхьэнэмрэ нобэ къыздэсым къахутакъым. Сыту 
жыпIэмэ, щымыIэ бзэкIэ тхащ, абы ит къэкIыгъэхэм хуэди 
щIым щыбгъуэтынукъым. 

- Дунейм нэхъ тхылъ лъапIэ дыдэу тетыр Леонардэ да 
Винчи и «Лестерский кодекс» жыхуиIэрщ. Ар Гейтс Билл 
аукционым къыщищэхуащ доллар мелуан 24-кIэ. ГъэщIэ-
гъуэнщ: тхылъым укъеджэн папщIэ, гъуджэ тебгъэпсэн 
 хуейщ. 

- «Путешествия Гулливера» тхылъым къыщыхьащ Марс 
планетэм и инагъыр. Астрономхэм ар къыщахутар зэман 
куэд дэкIауэщ.

- 1899 гъэм, Пушкин Александр илъэси 100 щрикъум ири-
хьэлIэу Польшэм къыщыдагъэкIауэ щытащ «Евгений Оне-
гин» романыр зэрыт тхылъжьей. Ар пщэм иралъхьэ меда-
льёным тыншу ихуэрт. И гъусэт укъыщеджэкIэ хьэрфхэр 
ину уэзыгъэлъагъу гъуджэ цIыкIуи. Иджырей тхылъ нэхъ 
цIыкIу дыдэу тIу щыIэщ. Япэр Хайам Омар и усэхэр 
щызэхуэхьэсауэ миллиметри 6,3 кIыхьагърэ 4,5 бгъуагърэ 
фIэкIа зимыIэрщ. И хьэлъагъыр грамм 0,07 къудейщ. Абы 
иужькIи къыдэкIащ нэгъуэщI зы тхылъжьей: Чехов Антон и 
«Хамелионыр» зэрытым и бгъуагъри и кIыхьагъри милли-
метр 0,9-рэ хъууэ аращ. Абы укъеджэ хъунущ микроскоп-
кIэ.

- Дунейм псалъалъэ нэхъ ин дыдэу къыщалъытэ илъэси 
117-кIэ традза «Нэмыцэ псалъалъэр». Ар том 33-уэ зэхэтщ, 
напэкIуэцI 33 519-рэ иIэщ. 

- Бразилием къыщыдагъэкIауэ щытащ тхылъ гъэщIэ-
гъуэн, жырым къыхэщIыкIауэ, напэкIуэцI 200 хъууэ. 

- КъызэрахутамкIэ Бонопарт Наполеон нэхъыбэ дыдэрэ 
литературэ лIыхъужьу тхылъхэм къыщокIуэ. Абы теухуауэ 
тхылъ 10000-м нэс ятхащ. 

- Пасэм тхылъхэр егъэлеяуэ лъапIэт: ахэр ямыдыгъун па-
пщIэ тхылъ телъхьэпIэхэм гъущI кIапсэкIэ ирапхырт. 

- «Google» компанием къызэрибжамкIэ, тхылъу дунейм 
щатхам я бжыгъэр мелуани 129-м щхьэдох.

ХЬЭГЪЭБАНЭ  Залинэ.

ГъэщIэгъуэнщ
мы  тхылъхэр!

1. Плъыжьым жиIэр
Нэрымылъагъухэм сащIу

 кIуапIэ,
Зы пашэгъу гуэри 
Сэ симыIэ.
ИтIани, сIэтмэ
Сэ си напIэр,
Машинэ блэжхэр
ЗэтоувыIэ.
2. Гъуэжьым жиIэр:
Сыкъиплъми гъуэмбым 
Жейбащхъуэнэу,
Фэ фимыгугъэ
Сымысакъыу.
ЗэтеувыIауэ
Щыт машинэр
Ежьэжын ипэ 
Сыхуосакъ.

3. Удзыфэм жиIэр:
КъысхуамыщIу 
Сэ зы дагъуэ,
Псоми фIыуэ
Сыкъалъагъур.
Сэ машинэм
Сыпэуву,
Зэи къэхъуркъым
Щызгъэгувэ. 

ХЬЭЦIЫКIУ Хьэсэн.

Светофор


